
“Сургуулийн орчинд суралцагчийн эрүүл мэнд, аюулгүй байдлыг хамгаалах тухай хууль”-ын төсөлтэй танилцаад дараах саналыг ирүүлсэн. Үүнд:

Төслийн 4.1.19 дэх хэсэгт "Хүнсний түүхий эд, бүтээгдэхүүний аюулгүй байдал" Хүнсний бүтээгдэхүүний аюулгүй байдлыг хангах тухай хуулийн 4.1.4-т заасныг гэж нэмж оруулах;

Төслийн 7.2 дахь заалт Сургууль нь эрүүл мэндийн тусламж, үйлчилгээг үзүүлэхэд шаардлагатай эрүүл мэндийн тоног, төхөөрөмжөөр тохижуулсан эмчийн өрөөтэй байна гэж өөрчлөх; 
 	
Тайлбар Энэ заалт эрүүл мэндийн сайд, Боловсрол, соёл, шинжлэх ухаан, спортын сайдын хамтарсан 2018 оны 12 дугаар сарын 04-ны өдрийн А/494, А/761 дугаар тушаалын дагуу эмчийн өрөөтэй байна гэсэн заалттай давхцаж байна.

Төслийн 7.5. дахь хэсэгт Сургууль нь суралцагч болон эцэг эх, асран хамгаалагчид хоол, шим тэжээлийн зөвлөгөө өгөх сургалт, үзүүлэн зэрэг шаардлагатай тоног төхөөрөмжөөр тоноглогдсон Хоол зүйчийн өрөөг тохижуулсан байна гэж нэмж тусгах;

Төслийн 7.6 дахь хэсэгт Хоол зүйч нь хичээлийн жилийн эхэнд сурагчдын хоол, шим тэжээлийн судалгааг авч тусгай хоолны дэглэмтэй сурагчдын судалгааг авч эцэг эх, асран хамгаалагчдад зөвлөгөө, үйлчилгээ үзүүлж шаардлагатай тохиолдолд тусгай хоолны цэс төлөвлөнө гэж нэмж тусгах;

Төслийн 8.4 дэх хэсэгт “өндөр жин, бие бялдрын үнэлгээ, хараа, сонсгол” гэж нэмэх;

Төслийн 11.2 дахь хэсэгт Сургууль нь хоол хүнсээр дамжих халдвараас сэргийлэх зорилгоор багш, ажилтныг хичээлийн жилийн эхлэхээс 30 хоногийн дотор цаашид 6 сар тутам эрүүл мэндийн урьдчилан сэргийлэх үзлэг, шинжилгээнд хамруулж хяналт тавих гэж нэмж тусгах;
	
            Төслийн 13.1 дэх хэсэгт Эрүүл мэндийн асуудал эрхэлсэн захиргааны байгууллага нь эрүүл мэндийн боловсрол олгох сургалтын хөтөлбөрийн хэрэгжилтэд мэргэжил арга зүйн дэмжлэг үзүүлж сургалт, сурталчилгааны арга хэмжээг зохион байгуулна гэж найруулах;

Төслийн 23 дугаар зүйлийг  Сургуулийн орчны хоол, хүнсний эрүүл ахуй гэж найруулах;

Төслийн 23.1 дэх хэсэгт Аймаг, нийслэл, сум, дүүргүүдэд хүүхдийн хоол үйлдвэрлэл, үйлчилгээг удирдлага, зохион байгуулалтаар хангаж ажиллах “Хүүхдийн хоолны зөвлөл”-ийг дээрх чиглэлээр үйл ажиллагаа явуулдаг төрийн болон төрийн бус байгууллага, эрдэм шинжилгээ, судалгааны байгууллага, олон нийтийн оролцоог хангасан байдлаар асуудал хариуцсан сургуулийн хоолны зөвлөл ажиллана гэж нэмж тусгах;
 
Төслийн 23.2.Сургуулийн захирал нь хоол үйлдвэрлэл, үйлчилгээнд хяналт тавих орон тооны бус хяналтын зөвлөлийг тушаалаар баталгаажуулж, үйл ажиллагааг удирдлага зохион байгуулалтаар хангаж, зөвлөлийн дүгнэлт, шийдвэр, зөвлөмжийн хэрэгжилтийг хангаж шаардлагатай тохиолдолд холбогдох дээд шатны байгууллагад уламжилна гэж нэмж тусгах;

Төслийн 23.2. Хүнсний түүхий эд, бүтээгдэхүүн нийлүүлэгчтэй байгуулсан гэрээний хэрэгжилтийг "Хяналтын зөвлөл" үйл ажиллагааг жилд 2 удаа аймаг, нийслэл, сум, дүүргийн “Хүүхдийн хоолны зөвлөл”-д тайлагнана.

Нэмэлт тайлбар:

Боловсрол, шинжлэх ухааны сайдын 2021 оны 01-р сарын 21-ны өдрийн                                                                      А/20 дугаар тушаалаар “Сургуулийн хоол үйлдвэрлэл, үйлчилгээнд хөндлөнгийн хяналт тавих орон тооны бус хяналтын зөвлөлийн ажиллах журам” батлагдсан. 

